
til laga um verkakaupsveð.

(E ftir 2. umr. í Ed.).

1. gr.
Yerkam enn þeir, konur ja fn t sem karlar, sem vinna við sildarútgerð, 

án þess að vera skráðir hásetar á sildveiðiskip, hafa lögveð i öllum sildaraf- 
urðum þeim, er á land flytjast hjá atvinnurekanda þeim, er þeir vinna hjá, til 
tryggingar greiðslu á umsömdu kaupi, hvort sem það er m ánaðar-, viku- eða 
timakaup, eða ákvæðisvinna við verkun sildar.

Lögveð þetta, er nefnist verkakaupsveð, nær til allra sildarafurða, þar 
með talin ný síld, krydduð, söltuð eða verkuð á annan hátt, einnig til tunna, 
salts og krydds, sem notað er við sildarútgerð, svo og til þess, sem unnið er 
úr síld, svo sem lýsi og síldarm jöl.

Lögveðið gengur næst á eftir opinberum gjöldum, sem á veðinu kunna 
að bvíla, en gengur fyrir öllum samningsbundnum veðskuldbindingum.

2. gr.
Þegar sildarafurðir, tunnur, salt eða krydd er selt á nauðungarupp- 

boði, þá fellur niður verkakaupsveð i hinu selda, en veðhafi á þá í stað þess 
veðrjett í kaupverði hins selda, meðan verðið er ekki af hendi greitt. Nú sel- 
ur eigandi eða um ráðam aður sildar sild eða annað það, sem lögveð hvilir á 
samkvæmt lögum þessum, án þess að hafa losað veðið með þvi að greiða 
kaup fólksins. Skal hann þá teljast brotlegur við lög þessi og sæta sektum 
samkvæmt 8. gr. þeirra. Verkakaupsveð fellur niður, þegar vörur þær, sem 
verkakaupsveð hvilir á, eru seldar i hendur kaupanda.



3. gr.
Nú lætur verkakaupsveðhafi ganga að veði með fjárnám i að undan- 

gengnum dómi, og skulu fjárnám svottar þá meta, hversu mikið af veðinu skuli 
selja til greiðslu veðkröfunnar. Heimilt er skuldunaut við slikt fjárnám  að 
segja til um það, að hverju af veðinu skuli fyrst gengið.

4. gr.
Verkakaupsveðrjettur fellur niður, ef honum er ekki framfylgt með 

lögsókn, áður en ár sje liðið frá þvi að krafan, sem veðið er fyrir, fjell i 
gjalddaga.

5. gr.
Heimilt er verkafólki að krefjast þess, að mál, sem höfðað er til greiðslu 

verkakaups eða um gildi verkakaupsveðs, sæti meðferð einkalögreglumála. 
Má þá reka mál i þeirri þinghá, þar sem verkið beíir verið unnið, eða verka- 
kaupsveð er sett samkvæmt lögum þessum, og skoðast atvinnurekandi eða 
umboðsm aður hans þar sem aðili, þótt þeir eigi heimilisvistarþing annars- 
staðar.

Rjettargjöld skulu eigi greidd í málum þessum.

6. gr.
Nú ætlar atvinnurekandi að flytja burt af sildarverkunarstöð sinni 

síliarafurðir, tunnur, salt, krydd eða annað, sem verkakaupsveð hvilir á, og 
geta þá þeir, er verkakaupsveð hafa i sildarafurðunum, tunnunum, salt- 
inu, kryddinu eða öðru, krafist kyrsetningar á þvi og þurfa enga tryggingu 
að setja fyrir kyrsetningunni. Krefjast má, að staðfestingarmál út af kyrsetn- 
ingunni sje rekið að hætti einkalögreglumála eftir ákvæðum 3. gr. þessara 
laga.

7. gr.
Sam ningar þeir á milli atvinnurekenda og verkafólks, sem fara i bága 

við lög þessi, eða undanþiggja verkakaupsveð, skulu ógildir.

8. gr.
Brot gegn lögum þessum varða sektum, frá 500 —50000 krónum , nema 

þyngri hegning liggi við að lögum, og skulu m ál út af afbrotunum  rekin sem 
alm enn Iögreglumál.

9. gr.
Lög þessi öðlast gildi þegar i stað.


